
KOLABORAZIOAK 
Harrigarria da, benetan, gure kontra mintza-
tzerakoan ezin maizago «violento-ak gogo-
razten dituzten horietxek gure aldeko «no vio-
lento» eredugarri direnekiko gor eta mutu bi-
hurtzea, 

Hor daude, ahulezia larritan barrena abia-
turik, Iruñeko Seminarioko zortzi gose-greba-
lari miresgarriak; Gandhiren bidetik beren 
bosgarren astea amaitzen ari. «Gandhizale» 
sutsu omen direnak, isil-isilik! 

Bide bertsutik, hor daude gose-grebalariak 
Donostiako Artzain Oneko lurgorrian orain 
dela hirurogeitaka astetan barrena, tinko: 
super-«pacifista» delako horien bihotzak ba-
tere beratzen ez direlarik. 

Eta hor daude presoen senideak, ezindurik, 
maiteen dituzten seme, alaba, guraso, anaiak 
edo arrebak, urte luzetan barrena iraungitzen 
ari. 

Hori guztia kausa mingarri batengatik; 
inoiz ere buruhausteak eta oinazeak besterik 
eman ez dien helburu batengatik. 

Politikaren munduan sartu diren profesio-
nalik gehienak (ez denak: eta hau ere aitortu 
behar da) moltsa betetzeko eta ohoreak biltze-
kotan abiatu direlarik, miresgarri bide lekieke 
hau bakezale guztiei, eta Euskal Herriaren es-
kubideen defentsan ari omen direnei. 

Horrelakorik ez, ordea. GALkideekin ma-
haia eta moltsa xeru-xeru banatu izan dutenak, 
agertu ere ez dira egin Iruñeko Seminariotik, 
Donostiako Katedraletik edo ostiraletako ibil-
keta hitsetik. 

TXILLARDEG! / Hizkuntzalari eta idazlea 

Gerokoak gero 
Zer esanik ez industri-kristaldiarengatik bi-

zimodurik gabe gelditu diren gizarajoen-
gandik... Kantzillergo gorenak nahiago. 

Baina oinazetan sortu eta hozitzen ari den 
herria, hor dago: gero eta indartsuago. Bai 
Iparraldean bai Hegoaldean, orrialde hilezko-
rrak izkiriatu dituzte abertzaleek. Gazteek 
batez ere, gisa denez. 

Eta Frente Español Anti-Vascoak iritsi duen 
gorrato maila dugu seinalerik nabarmenena. 
Etsaiak, zinez, «ez daki zer egin». Baina ez ja-
kinik ere, etsipenak eraginda, itxurazko des-
berdintasun elektoralen gainetik, bat eginda 
agertzen zaigu. 

Aski da Buesa eta Redondo Terreros en-
tzutea, eta biharamunean Aizpun edo Mayor 
Orejari adi agotea, funtsean pentsakera bera 
dagoela erreparatzeko. Ahantzi bazaigu ere, 
ez da batere harritzekoa izan G. Danborenea 
buruzagi «socialista» ohia, gaur egun Azna-
rren mutilen artean primeran senditzea. 

Horra hor, tinkob, espainiar frontea. Eta gu, 
non gaude? «Gu» abertzaleok, jakina. 

Lehenengo ta behin, bi multzo nagusi eta 
etsaitan erdibiturik. Legetasun franco-españo-

laren errespetu errabiatuan abertzaletasunaren 
alde nola lan egin daitekeen buruan sartzen ez 
bazaigu ere, hor dugu bata. Eta bigarrena, gu. 

Badirudi Nafarroa/Vascongadas erdibitzen 
duen lege oinarriaren gainetik, nekez eraiki 
daitekeela Euskal Herri Askatua, Batua eta 
Euskalduna. Badirudi Auto-Determinazioa ai-
patu ere egiten ez duen lege-marko baten ba-
rruan, nekez aska daitekeela gure herria. . 

Hala ere, lege-marko horri itsu-itsuan men 
egiten diotenek, gure hoztasuna gaitzesteko 
arrazoinak aurkitzen dituzte. 

Borroka armiatu abertzalea osoki, etengabe, 
are gupidarik gabe gaitzesteko oinarria aurki-
tzen dutenek, harrigarriro lortzen dute GALen 
erantzule nagusiekin agintean muturra okertu 
gabe bizitzea. Espainiarrek (baina ez euskal-
herritarrek) legeztatu duten legeria arrotzare-
kiko umil jokatuz, 8. Artikulu famatu ho-
rretan espainiar indar okupatzaileen «menia» 
harrigarria txalotzen dute; eta gure etxeetatik 
eta baserrietatik irten diren gudari izkutuak. 
behin eta berriz madarikatzen. 

Ajuria-Eneko asmazio anti-abertzalearekin 
bat egiten ez dugulako, baztertu egin nahi gai-

tuzte. Horri darion kirats usaina jasan ezina 
delarik ere! 

Areago: «no estamos unidos diote. 
Buesarekin eta Barredarekin batera 
ez joatea, horren ahalkegarria ahal 
da? Ez ote da nabarmenki kaltega-
rriago berorien morroi leial joka-
tzea? 

Halaz ere, eta bere praktika poli-
tikoan Ezker Abertzalea gaur egun, 
mogimendu abertzale gisa, ia-ia ba-
karrik dagoela sinetsirik ere, nik ez 
dut uste PNV era EAn gaur egun, 
beren oinarri soziologikoetan batez 
ere, abertzalerik ez dagoenik. 

Hots, abertzale horiek, finak eta 
benetakoak diren heinean, politikoki 
umezurtz bizi dira. 

Eta honetan ikusten dut nik gaur 
egun Ezker Abertzaleak pasa behar 
duen azterketa nagusia. Guk, as-
kotan esan dudan bezala, gaur (ge-
rokoak gero, idazpuruan esan dudan 
bezala) programa minimoa behar 
dugu. Zeren inguruan? Zalantza iz-
pirik gabe: Auto-Determinazioaren 
inguruan. 

Gaur programa maximotan ibil-
tzea (argiro aitortzen ez bada ere) 
Ezker Abertzaleari bere gaurko be-
tekizuna murriztea da. 

Gerokoak, gero. 
Gaur hitz bakar hau: Auto-Deter-
minazioa. 




